‘A  Chitarra

E po’ ched’è ‘a Chitarra?:

musica ‘nzino

ca te scarfa e te cunnulea

Sott’’a mano ca ll’accarezza

chiagneno e rideno ‘e ccorde a primma sera

e dint’’o vico ‘e suonne vottano ‘a rezza.

E’ doce, è carne ‘e femmene ‘a tastiera.

Calié sona;

Calié, tuzzulea 

a ‘sti porte affatate.

Chiamma ‘o diavolo e chiamma a Dio:

ca facessero pace ‘int’’a chitarra

e ce dessero pace.

Sona, chitarra c’’e chitarre,

pe’ chi tene ‘o core ‘e neve

pe’ chi tene ‘o core ‘e tufo,

pe’ chi tene ‘o core ‘e pece,

sona.

‘A chitarra scioglie e scava,

‘a chitarra mo’ vasa e mo’ vatte,

‘a chitarra e no ‘a mamma ‘nce ha fatte

a nuie ca simmo nate cca’

pe’’nce sunna’ ‘e campà. 

